Greiðslur tímavinnufólks og lífeyrisþega til félaga og í sjóði BHM.

Greidd eru félagsgjöld, í orlofssjóð, fjölskyldu- og styrktarsjóð, starfsmenntunarsjóð og vísindasjóð af öllum launagreiðslum, hvort sem um er að ræða fast starfshlutfall eða tímakaup í dagvinnu. Ef um lágt starfshlutfall eða fáa tíma er að ræða öðlast þeir starfsmenn sem það á við um rétt í sjóðunum skv. úthlutunarreglum þeirra. Þar er almennt um að ræða rétt til jafns við þá sem eru í fullu starfi, nema þegar kemur að dagpeningum úr styrktarsjóði, þá fara greiðslur eftir innborgunum sl. 12 mánuði. Stundakennarar eru ekki í stéttarfélagi og því er ekki heldur greitt fyrir þá í sjóði.

Samkvæmt reglum um lausráðningu starfsmanna sem látið hafa af starfi og farið á eftirlaun má gera tímabundinn ráðningarsamning til allt að þriggja ára þar til starfsmaður nær sjötugsaldri og mest til eins árs eftir það. Gagnkvæmur uppsagnarfrestur er einn mánuður. Réttur til launa í veikindum er einn mánuður á hverju 12 mánaða tímabili.

Starfsmenn sem hefja töku lífeyris úr B-deild LSR eða úr LSH geta ekki verið í föstu starfshlutfalli sem er 50% eða hærra. Koma þar til reglur LSR en þar kemur fram að ekki má greiða lífeyri til þeirra sem eiga rétt á að greiða í lífeyrissjóðinn. Réttur til greiðslu þangað myndast þegar starfshlutfall er 50% eða hærra.

Ef starfsmenn á lífeyri eru ráðnir í tímavinnu eiga þeir ekki rétt á að greiða í LSR og geta því unnið fullt starf eða meira ef því er að skipta. Þeir greiða í Söfnunarsjóð lífeyrisréttinda fram til sjötugs og öðlast þar réttindi í samræmi við innborganir.

